
Høring og offentlig ettersyn av delplan for Svalbard 
lufthavn- etablering av LBG-anlegg 

Utvalg Utv.saksnr. Møtedato 

Teknisk-, miljø- og næringsutvalget 6/25 04.02.2025 

 

Administrasjonssjefens anbefaling:  

TMNU vedtek at framlegg til delplan D63 Svalbard lufthavn – etablering av LBG-anlegg med plankart, 
utfyllande bestemmelser og planbeskrivelse, alle datert 13.01.2025, vert lagt ut på høyring og 
offentleg ettersyn, jamfør svalbardmiljølova § 50, fjerde ledd. 
 
 
 

 
Behandling i Teknisk-, miljø- og næringsutvalget - 04.02.2025 
 
 
Administrasjonssjefens forslag til innstilling ble enstemmig vedtatt. 
  
Stemte for: Svein Jonny Albrigtsen (AP), Jo Daniel Gytri (H), Sanne Charleen Abrahamsen (H), Ine-
Therese Pedersen (SV), Håvar Fjerdingøy (V), Helle Jakobsen (V), Sara Nordell Borchgrevink (V) 
 
 

Vedtak i Teknisk-, miljø- og næringsutvalget - 04.02.2025 
 
TMNU vedtek at framlegg til delplan D63 Svalbard lufthavn – etablering av LBG-anlegg med plankart, 
utfyllande bestemmelser og planbeskrivelse, alle datert 13.01.2025, vert lagt ut på høyring og 
offentleg ettersyn, jamfør svalbardmiljølova § 50, fjerde ledd. 
 
 
 

Sammendrag og konklusjon: 

Saka omhandlar ei utarbeiding av forslag til delplan for å etablere et LBG-energianlegg aust for 
dagens tankgård på Svalbard lufthavn, som eit tiltak for å redusere klimagassutsleppa ved Svalbard 
lufthavn. Eit LBG-anlegg er eit anlegg for produksjon av elektrisk- og termisk energi basert på biogass 
i flytande form (Liquid Bio Gas).  
 
Forslagstillar er Svalbard Lufthavn AS, og plankonsulent er arkitektfirmaet Henning Larsen. 
 
Longyearbyen lokalstyre hadde kontakt med forslagsstillar i desember -23 angåande at Avinor fekk 
pålegg om å oppgradere eksisterande tankanlegg til dagens tankforskrift frå Miljødirektoratet. I den 
samanheng vart det også opplyst at Avinor arbeida med planar om utbygging av gassanlegg til 
oppvarming på lufthamna. I vidare kontakt om etablering av gasstankanlegg var det ønskeleg frå 
forslagsstillar at administrasjonen vurderer dette til ei ordinær byggesak, men nærare tolking av 

arealplanen sine bestemmelsar synte at dette måtte handsamast som ei delplan med påfølgande 
planprosess. Dei faglege vurderingane som låg til grunn for dette vart gjort av administrasjonen, og 
vart formidla til forslagsstillar. LL kunne ikkje sjå at tiltak med LBG-gassanlegg er innafor det som er 
tillate på lokaliseringa lufthamn føremål i utfyllande bestemmelsane til arealplanen, og LL vurderte det 
difor til at tiltaket er i strid med arealplanen for Longyearbyen. Både område L2 og BA3 krev ein 
delplan slik at arealplanen detaljerast ytterlegare og at tiltaket kjem med i arealplankartet. 
 
Longyearbyen lokalstyre mottok ønske om oppstartsmøte den 15.05.24. Planinitiativet som låg til 
grunn for dette møtet var med ei lokalisering av tiltaket på vestsida av det blå tankanlegget som sto 
der, altså på motsett side av det vi ser i forslag til delplan i dag.  
 
Oppstartsmøtet vart gjennomført den 14.08.24, varsel av oppstart med planprogram vart sendt ut 
12.09.24 med frist for innspel 14.10.24. Planprogrammet vart fastsett i TMNU den 05.11.24, og forslag 
til delplan vart motteke 29.11.24. 
 
Frå administasjonen i Longyearbyen lokalstyre si side har det vore krav om å regulere heile området 
nord for Svalbard lufthavn, det vil seie areala avsett til BA3 og L2 jamfør utfyllande bestemmelser knytt 
til Arealplan 2016-2026. Store deler av områda BA3 og L2 vidareførast i delplanen, men det regulerast 
eit energianlegg imellom områda der dagens tankgård og det nye LBG-anlegget inngår. Gjeldande 
omsynssoner og sikringssoner er vidareført frå arealplanen, samtidig er det sett av eit 
bestemmelsesområde som krev naturkartlegging i forkant av etableringa av LBG-anlegget. 
 
Administrasjonssjefen tilrår på bakgrunn av dette at framlegg til delplan D63 Svalbard lufthavn – 
etablering av LBG-energianlegg vert lagt ut på høyring og offentleg ettersyn, jamfør svalbardmiljølova 
§ 50, fjerde ledd. 
 
 

Saksopplysninger: 

 
Bakgrunn og føremål 
 
Føremålet med planarbeidet er å etablere eit LBG-energianlegg aust for dagens tankgård på Svalbard 
lufthavn, med arealføremål energianlegg. Heile delplanen totalt er på 115,7 daa, medan sjølve arealet 
som vert regulert til energianlegg er på 6,9 daa. 
 

  
Figur 1 T.v: Planavgrensing for delplan D63 Svalbard lufthavn i raud stipla linje. T.h: bilete av 
plankartet. 
 
Oppstart og merknadar 

Delplanen vart varsla oppstart av i brev og på nettsida til Longyearbyen lokalstyre den 12.09.2024. 
Forslag til planprogram vart sendt ut samstundes, og høyringsperioden vart sett til 14.10.2024. 
Varsling av oppstart vert gjort av plankonsulent til forslagsstillar og berørte organ. 
 
I høyringsperioden kom det inn 5 innspel til oppstart og planprogram. Planprogrammet vart revidert på 
bakgrunn av merknader. Planprogrammet for delplanen vart fastsett i møte i TMNU den 05.11.2024, 
sak 45/24, og vart kunngjort til berørte organ. Dette vart også gjort offentleg tilgjengeleg på nettsida til 
Longyearbyen lokalstyre. 
 
Etter at planprogrammet er fastsett, er det utarbeida eit forslag til delplan som no skal handsamast 
politisk. 
 
Teknisk beskriving 

 
Figur 2 Storleik på enkeltelementa og oppstilling av desse. Henta frå planbeskrivelsen s. 28. 
 
Klima og berekraft 
 
Etablering av LBG-energianlegg har som målsetting å bidra til ei meir miljøvennleg energiforsyning 
primært for Svalbard lufthavn, og sekundært for Longyearbyen ved eit eventuelt overskot av energi. 

Tiltaket som planleggast er eit fullskala anlegg og klimagassrekneskap kan sjåast i eige vedlegg til 
saka, konseptutredning. Det er i planbeskrivelsen side 41 synt til at det vert ei utsleppsreduksjon når 
biogass erstattar kol med 1804 tonn CO₂ ekv./år. 
 
Planforslaget nemner to konkrete berekraftsmål i Lokalsamfunnsplanen 2022-2033, FNs 
berekraftsmål nr. 7 Ren energi for alle, der Longyearbyen har som hovudmål å ha tilgang til påliteleg, 
berekraftig og moderne energi til en overkommeleg pris for lokalsamfunnet. Det andre berekraftsmålet 
er nr. 13 Stoppe klimaendringene, der lokalsamfunnsplanen har som hovudmål at alle i Longyearbyen 
bidrar til å begrense de globale menneskeskapte klimaendringane og Longyearbyen skal være et 
fyrtårn/foregangssamfunn for klimavennlege løysningar. Planforslaget syner til at Longyearbyen i dag 
er knytt til eit fjernvarmenett og straumnett som er dieselbasert, etter omlegging frå kol til diesel 
hausten 2023. I planbeskrivelsen står det vidare at bioenergi er ei fornybar energikjelde, og LBG-gass 
dannast av husdyrgjødsel, matavfall/organisk avfall ved anaerob nedbryting. Dette dannar metangass. 
LBG er ei 100% CO₂ nøytral energikjelde og eit miljøvennleg drivstoff. Dette vil redusere 
klimagassutsleppa knytt til drifta av lufthavna. Alle tiltak som er med å redusere klimagassutslepp er 
positivt miljømessig i den store totalen. Dei sosiale og økonomiske berekraftsdimensjonane er ikkje 
omtala i forslag til delplan. 
 
Risiko og sikkerheit 
 
Til delplanen er det utarbeida ei ROS-analyse etter Direktoratet for samfunnssikkerhet og beredskap 
sin veileder for samfunnssikkerhet i arealplanlegging.  
 
Gasstankane vil komme til Longyearbyen med M/S Norbjørn til Bringkaia, der forslagsstillar har gjort 
avtale med Bring for mottak av desse. Alt mannskap som tek del i mottak av gasstankane vil ha ADR 
godkjenning (godkjenning for handtering av farleg gods). Alle køyretøy i bruk vil være godkjent, med 
ADR pakke, for transporten. I utgangspunktet skal tankene rett på bil og ut til flyplassen, utan 
mellomlagring på kaia. Leveringshyppigheit er to tankar kvar månad. 
 
Gasstankanlegga skal gjerdast inn med tanke på sikkerheit. 
 
Medverking og informasjon 
 
Forslagsstillar har gjennom e-post bekrefta å arrangere ein open kontordag med moglegheit for å 
komme innom Svalbard lufthavn og stille spørsmål planarbeidet. Dette vil flyplassjef arrangere saman 
med forslagsstillar i Svalbard lufthavn og plankonsulent i Henning Larsen, som vil vere tilgjengeleg via 
Teams. Tidspunktet for dette vil vere i høyringsperioden, og vert varsla. 
 

Vurdering: 

Saka om å etablere eit energianlegg ved lufthamna har naturlegvis vore eit ønske frå forslagsstillar om 
starte så raskt som mogleg, og argumenterer godt for det. At lufthamna kan vere med å bidra til ei 
reduksjon i klimagassutsleppa er utan tvil positivt, og at ein ivrar for å setje i gong med slike tiltak er 
også noko som fortener ros. Formålet med tiltaket som det vert utarbeida delplan for er med å strekke 
seg mot fleire mål i Lokalsamfunnsplan for Longyearbyen. Forslagsstillar har også engasjert fagleg 
dyktig plankonsulent gjennom Henning Larsen som har sett seg inn i planarbeid på Svalbard. 
 
På den andre sida skal ikkje ein plansak hastast gjennom da planprosessen er ei modningsfase der 
ein skal ha til gode dialogar mellom forslagsstillar og planmyndigheit, interne samrådsmøter, 
undersøkingar, medverking og tilstrekkeleg tid til å samordne dei ulike interessene som knyt seg til 
arealdisponering slik at saka vert best mogleg formidla til politikarar som vedtaksorgan. Saka har vore 
prega av forslagsstillar si framtidige korte byggeperiode da tiltaket skal pelast i grunn, og både 
administrasjon og politiske organ har vore utfordra på å kunne redusere sakshandsamingstida ved 
fleire høve. Administrasjonen har heldt dei tidsmessige minimumskrava i svalbardmiljølova, men har 
kutta meir i sakshandsamingstida enn kva som har vore komfortabelt for å imøtekomme forslagsstillar.  

Generelt arbeidar administrasjonen for ei kortare sakshandsamingstid enn fastlandskommunar 
gjennom svalbardmiljølova som seier at den planansvarlege skal snarast mogleg handsame 
planforslag, mot plan- og bygningslova som har 12 veker handsamingstid. Det er også viktig å ta med 
i rekninga at det ikkje berre er èi plansak om gongen, men fleire og andre oppgåver som gjerast 
samstundes. 
 
Forslaget til delplanen opnar for å sette i gong anleggsarbeidet sommaren -25, og det er nok 
vanskeleg å vere meir spesifikk enn dette då delplanen først må godkjennast før ein tek til på vidare 
byggesøknader. Det er interessant at planen også har eit rekkefølgekrav på naturkartlegging av 
området som skal gjerast vår/sommar -25 når både kartlegging og anleggsperiode truleg vil vere i 
same tidsrom. Sommaren kjem noko seinare på året på Svalbard og har ein kortare sesong.  
 
Det kjem vidare lite fram korleis dei reduserte klimagassutsleppa ved lufthamna isolert sett vil positivt 
påverke klimarekneskapen for Longyearbyen. Saknar å sjå eit reknestykke for kor mykje dei totale 
CO₂ utsleppa for Longyearbyen vert redusert når anlegget er i gang, jamfør delmål om reduksjon i 

CO₂ utslepp i Lokalsamfunnsplanen. Longyearbyen er som kjent i ei omstillingsfase når det kjem til 
energiforsyning, og denne saka må vurdere kva konsekvensen av at ein stor aktør som Avinor ikkje 
lenger treng Svalbard Energi AS sine tenester. SEAS som einaste energileverandør til Longyearbyen 
er likevel pålagt å ha tilgjengeleg energi til varme og straum ved beredskapssituasjonar, sjølv om 
private aktørar vert sjølvforsynte i kvardagen. Infrastrukturen i dag kan nytte seg av eventuell overskot 
av energi i form av fjernvarme frå LBG-gass, men ikkje straum. Til straumforsyning trengs ny 
infrastruktur.  
 
Forslaget til delplan er eit tiltak for å redusere eigne klimagassutslepp, og det er vanskeleg å forutsei 
om det overskot av energi som kan delast sjølv om infrastrukturen er der. Det er difor heller ingen 
intensjonsavtalar med LL, Svalbard Energi AS eller Store Norske som per i dag er inngått.  
 
Planen har målsetting om å bidra til meir miljøvennleg energiberar for Longyearbyen, og at den skal 
være viktig for Longyearbyens energiforsyning i framtida, men framtida er enda uviss i kva type energi 
byen skal driftast på.  
 
Berekraftsmål nr. 17 om samarbeid for å nå måla bør ligge til grunn i alle saker. Elles er 
delplanarbeidet med på å bidra til å utføre strategiske grep som lokalsamfunnsplanen legg til grunn for 
å nå nokre av berekraftsmåla. 
 
Energianlegget er planlagt avvikla når hovedenergiforsyninga for Longyearbyen har energiberarar 
som gir en tilstrekkeleg andel grøn energi. 
 
Oppsummert må ein heie på gode tiltak som er med på å redusere klimagassutslepp, men det er 
truleg fleire sider av saka som kjem fram i høyringsperioden. Normal planprosess tek føre seg innspel 
og merknader, og svarar dei ut gjennom eit revidert planforslag før endeleg vedtak. Ein delplan skal 
ikkje berre vere god, men også gjennomførbar.  
 
Administrasjonssjefen vurderer forslag til delplan for Svalbard lufthavn – etablering av LBG-
energianlegg tilfredsstillande til å leggast ut på høyring og offentleg ettersyn. 
 
 
 
Vedlegg 
1 1 Plankart D63 - 13.01.25 
2 2 Planbestemmelser D63 - 13.01.25 
3 3 Planbeskrivelse D63 -13.01.25 
4 4 ROS-analyse D63 
5 5 Konseptutredning 
6 6 Rapporter forurenset grunn 
7 7 Geometri tegning avkjørsel 

8 8 Overvannsplan 
9 9 Radioteknisk vurdering 
10 10 Mottakskontroll med kommentarer 

 
 
 
Andre vedlegg (ikke vedlagt): 
  
  
  
 


